
Efni: Umsögn um frumvarp til laga um breytingu á lögum um almannavarnir, nr. 
82/2008 (almannavarnastig o.fl.). Þingskjal 183 - 181. mál.

Lögreglustjóranum á höfuðborgarsvæðinu hefur borist til umsagnar ofangreint frumvarp 
sem hefur m.a. það að markmiði að efla almannavarnir hér á landi og skýra betur hlutverk 
hvers viðbragðsaðila fyrir sig í almannavarnarkerfi landsins. Lögreglustjóri tekur undir þau 
markmið en telur að skýra megi betur aðkomu og hlutverk lögreglustjóra í héraði í nánar 
tilgreindum tilvikum með eftirfarandi hætti.

Í 1. gr. frumvarpsins er kveðið á um almannavarnarstig og tilgreint að ríkislögreglustjóri 
lýsi því yfir þegar neyðarástand er líklegt, yfirvofandi eða ríkir, eða sambærilegar aðstæður 
eru fyrir hendi. Í samræmi við orðalag 2. mgr. 5. gr. almannavarnarlaga er lagt til að orðalag 
sé á þann veg að ríkislögreglustjóri lýsir yfir almannavarnastigi hverju sinni í samráði við 
viðkomandi lögreglustjóra ef unnt er og tilkynni það ráðherra. Er það í samræmi við 
núgildandi framkvæmd sem gefist hefur vel.

Í 3. gr frumvarpsins er kveðið á um skipan almannavarnarráðs en þar eru tilgreindir þeir 
aðila sem sitja í ráðinu. Lögreglustjóri telur rétt að Lögreglustjórafélag tilnefni einnig aðila 
til setu í ráðinu í ljósi víðtæks hlutverks lögreglustjóra í héraði í almannavarnakerfi landsins 
en hlutverk lögreglustjóra er um margt ólíkt því hlutverki sem ríkislögreglustjóri hefur í 
almannavarnakerfinu.

Í 9. gr. frumvarpsins er kveðið á um að ríkislögreglustjóra sé heimilt, samhliða rekstri 
samhæfingar og stjórnstöðvar, að stofna tímabundið þjónustumiðstöð. Lögreglustjóra 
þykir rétt að bæta við greinina að ríkislögreglustjóra sé það heimilt í samstarfi við viðeigandi 
lögreglustjóra í héraði en eðli máls samkvæmt hefur það verið raunin í þeim tilvikum sem 
slík þjónustustöð hefur verið sett upp.

Að öðru leyti gerir embætti lögreglustjórans á höfuðborgarsvæðinu ekki athugasemdir við 
frumvarpið og telur það ná yfir þau markmið sem því er ætlað að ná.

